
得姪摶信二首

作者：元好問　金朝

本作品收錄於《元遺山集》

今日鄜州侄，知從虎穴還。

百年陰德在，幾日鬢毛斑。

隔闊家仍遠，羈棲食更艱。

誰憐西北夢，依舊繞秦關。

虢驛傳家信，坤牛玩吉占。

團圓知有望，悲喜亦相兼。

過眼書重展，伸眉酒屢添。

關河動高興，百繞望清蟾。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

